
llinniagagarnersiutit  pillugit  nalunaarutip  allannguutissaatut  siunnersuuummik
kingusinnerpaamik UKA 2019 siogqullugu sagqummiusseqqullugit Naalakkersuisut
peqgquneqgarnissaannik Inatsisartut aaliangiiffigisassaattut siunnersuut. Taamaalilluni
ilinniartup ilinniarluni aallartinnermi kingorna, akiliunnegarluni angalasinnaatitaanini siulleq
juullimi  imaluunniit aasakkut atuanngiffiup nalaani atussanerlugu nammineerluni
aaliangersinnaaleqqullugu.

(Inatsisartunut ilaasortaq Peter Olsen, Inuit Atagatigiit)

Inuagatigut imminut napatissinnaanissaat nammineersinnaalernissaallu anguniarlugu tamatta
siunertagarnerartuarpugut. Ataguli taava immitsinnut aperegqaalaariarta?

llinniarnersiutit  pioreerput, ilinniarneq  akeqanngilag, ilinniariarfissatsinnut  billetsimut
akiliunnegartareerpugut ila allaat angajoggaatsinniluunnit suli najungagaraluarutta ilinniarnersiutigut
appaallalaaginnarlugit paarisussaavagut. Ersiutaariinnginnerpat tamakkua nunarsuup sinneranut
naleqqiulluta ilinniartitaanikkut atugassarititaasut ganoq pitsaatigereerneri ilinniartortatsinnut?

llinniarneruna ila inuttut perorsaatissaq piisaakalaariarfiunngilag! Aap, angerlarserneq piusarpoq
namminerlu misigisarnikoogaara tamanna ilinniartuuninni ingasammik ilaquttat najornagit
nammineq juullisiortussanngorama, akiornegarsinnaasimagimmallumi naammassisagarnikuullunga
maanna  maaniippunga.  Takorloorsinnaareerparalumi  maanna  maani  inersuarmiittut
ilinniartuugallarassi tamapajaassi tamanna misiginikuussagissi.

Immitsinnut  taava  tassani  apereqgissinaalerpugut, taamannak  sapaassuit  nalaanni
angerlarsertaraluarluni ganoq inuttut ineriartuutaasarpa tamanna?

Inuusuttoq ilinnartoq tassaasartussaaniarpoq ilinniakkaminik naammassiguni namminiilertussag,
ilami ilinniarnersiutit gaangiuppata billetsillu aallalernermi tunniunnegaannartartut gaangiuppata
kiap allap isumagissammagit? Innuttaasut immitsinnut pilersorsinnaaneruneq akisussaaffeqarluta
ilinniartariagarparput.

Atassummiik maluginiarparput siunnersuuteqartup ilaatigut ersersikkaa aallarteqgaaginnarluni
semester  siullermi  ingerlaannaq  akiliunneqarluni  ukiup tullianut  atugassaagaluamik
nuutsitsisinnaaneq billetsimik, tamannalu Atassummiik taarusupparput ukiumi naatsorsuiffiusumi
aningaasartuutissanik  nikingasitsilissagimmat  paatsiveerussaataassagalunilu  ukiup tullianut
aningaasartuutigiumaagassat ilai ukiumik siogqutsilluni atoreerniarnegartalerniarpata.

llinniartortatta sumiinnertik  perorsaatigilissuk, Atassummiillu una nipi tusartilaariartigu;
qujamasuutegarsinnaanneq taamannak atugassagartinneqaratta isiginiarnerusarniartigu,



ajortortassaannaanik qginaasivallaarunnaarluta, kiammitaavami allat taamannak pissammatsigut
nunarsuup sinnerujussuani. lla nunatsinni ilinniarnikkut atugarissaartitaareeqaagut.

Atassummiik taama ogaaseqarlunga itigartinnegarnissaanik innersuupparput.



